
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কথা
৮৩



না জানিতে কেহ। হার মানি বারে বারে

মাতিছে মামুদ। সন্ধ্যা হয় রাত্রি বাড়ে।

সঙ্গীরা যে-যার ঘরে চলে গেল ফিরে।

ঝাঁ ঝাঁ করে রাতি। একমনে হেঁটশিরে

পাঠান ভাবিছে খেলা। কখন হঠাৎ

চতুরঙ্গ বল ছুঁড়ি করিল আঘাত

মামুদের শিরে গুরু,—কহে অট্টহাসি’-

পিতৃঘাতকের সাথে খেলা করে আসি

এমন যে কাপুরুষ-জয় হবে তার!-

তথনি বিদ্যুৎ-হেন ছুরি খরধার

খাপ হতে খুলি লয়ে গোবিন্দের বুকে

পাঠান বিঁধিয়া দিল। গুরু হাসি মুখে

কহিলেন—এতদিনে হল তাের বােধ

কি করিয়া অন্যায়ের লয় প্রতিশােধ।

শেষ শিক্ষা দিয়ে গেনু—আজি শেষবার

আশীৰ্বাদ করি তােরে হে পুত্র আমার।






৬ই কার্তিক, ১৩০৬

